
i RA GALATA
RA CARTA RA APOSTOL NSAN
PABLO NU'A BI 'YOPABI YA
GAMFRI ME GALACIA

Ra apostol Pablo opabiya gamfri me Galacia

1 Nugui drd Pablo drd apostol. Hingo ya ja'i
Xa hfiuxcagui, nixi xa mencagui. Numa zi Hmuhu
ra Jesucristo ne Ajua ma Dadahu go gue's xa
hfiuxcagui pa dya 'mehnigui's pa ga manga nu'a
ra maca noya xa 'racagui's. Ma zi Hmuhu ra
Jesucristo go gue'a xqui du y Ajua ma Dadahu go
gue'a bi'ygt'e pa bi yopa nte ma'na'qui. 2Nuguine
gatho ma zi cu 'buiua con guequi di op'ahe nuna
carta nu'ahu gri muntshubu ja ya nija Galacia.
3Ajua maDadahu ne ma zi Hmuhura Jesucristo da
max'ahu ne da jap'a'ihe. 4Ajua ma Dadahu go ra
paha'a gue ma zi Hmuhura Jesucristo biungarate
pa bi hitasca ma ts'oquihu ne pa bi iangaguihu de
nuna ts'oximhai mapaya. S jAjua go gue'a ri 'fiepi
dra nsunda pa nzantho! Njabu gue'a.

Otho ma'na ra maca noya pa da za da mpghg ya
jai
6 Ajua bi zoncahu pa ga 'buhu xa hfio con gue'a
po nu'a bi 'ygt'a ma zi Hmuhu ra Jesucristo po ra
hiigja'i'a. Y nubya gui ne gui 'ueguehu de gue'a
pa gui tenha ma'na'fio ra jamfri hingue ngu nu'a
manga ra maca noya. Y nugui xi dri 'yg ngue'a
'bestho gui ne gui 'ueguehu. 7 Xi majuani otho

ma'naramacanoya. Pede gue'ahubu 'bui'rayaja'i
nu'u ri ts'oc'a ri mfeniha. NU'é xi nehma da patua
ra maca noyama Zidadahura Jesucristo. 8 Pe nuya
ja'l's hinda ma da mpont'ui ra cue Ajua. Ha nu'bu
nuje nehe ga patuahe hmaha ra noya Ajua ne ga
u't'ahema'narajamfrinu'adi'na'fiode nu'ayasta
u't'ahe, nu'bé necje hinga ma ga mponthe ra cue
Ajua. O 'bu 'mara enxe dua ehe de mahets'i ne da
ne da 'ygt'a njabu nehe, nu'bé ni'a nehe hinda ma
da mpont'ui rd cue Ajua. 9 Di yopa xi'ahu ni'a ya
sta xi'ahu: 'Bu da 'mui 'na to' '0 da zo'ahu de ma' na
ra ]amfrl nu'a di'na'fio de ni'a yasta u't'ahe, nu'a
raja'i'a hinda ma da mpont'ui ra cue Ajua.

10Ya gui pahu x4 hiio gue nugui hindi ma njabu
pa da numahfiogui ya ja'i. Di manga njabu pa da
hyandgagui x4 hfio Ajua. Hindi gt'a ra ts'edi pa
ga ponga ma hmi co ya ja'i, ngue'a 'bu go ga pgnga
ma hmi co yaja'i, nu'bé ya dra 'bego de gue'u y ya
hindra 'bego de ra Zidada Jesucristo.

Hanja bi za bi mepa Ajua ra apostol Pablo

11 Ma zi cu'ihw, di ne gui pahu gue nu'a ra maca
noya da xi'a'iha hingo rd noya 'nara ja'i. 12 Nu'a
ra maca noya da u't'ahu go gue'a bi Mutcagui ra
Zidada Jesucristo. Hingo bi 'fiutcagui ya ja'ind'ara
maca noya di ma, y nixi da hani de gue's.

13 Nu'ahu ga patcahu ma 'mui ma'met'o nu'bu
nda pe'tsta ra jamfri mahyegui co ya xodyo. Nugui
Xindi g'tua ndunthi ra nts'o'mui nd's to'o mi cam-
fri Ajua, ne ndi ne hmaha std ho gatho. 14 Nugui
hgnsegui go ma'na da tenba ya jamfri ya xodyo de
ma'ra ma compa nu's mya xodyo nehe, ngue'a xi
da gt'a ra ts'edi pa da tenba ya nzai ndu ma xitahe

ne ndu ma dadahe. 15 Pe nugui ante ga 'bui, Ajua
ya xqui huancagui. Y nu mi zg ra ora de nu'a xqui
beni Ajua, nu'a bi zocagui con gatho ra hfioja'i.
16 Ajua ma Dadahu bi zocagui pa dd camfribi ra
maca T'a. Bi zocagui pa bi za da zofo nehe ni'a
hingya xodyo. Y pa da nzote, hingue 'met'o da
anba 'nara ja'i. 17 Nixi dd ma Jerusale pa sta fia'be
'met'o ni's ya mya apostol 'met'o de guequi. Nu'a
da gt'e, dd ma ja ra hai Arabia. Nepu de guehni da
pengui pa Damasco.

18 Ha nu mi thogui hfiu njeya de da camfri, nu'bé
ha, ja da ma Jerusale pa dua c'a'tsa ra cu Pedro, y
da 'bu'beni'a 'net'ocut'a. 19 Hinto ma'ra ya apostol
da nu de guehni. Honse ra apostol Cobo nu'a ra cu
ra Zidada, go gue'a da nu'beni'a. 20 Ajua go gue'a
padi gue hingra nc'uamba nu'a di op'ahu.

21'"Mefa dd ma pajarahaiSiria, yjarahaiCilicia.
22'Y asta ra pa'a himi pacaguitho nuya cu xqui
gamfri ra Zidada Jesucristo nuni Judea. 23 Nu'a
hgnse xqui 'yade gue nugui ma'met'o ndi g'tua
ra nts'o'mui ya cu, pe nubya di fia de ra jamfri,
masque ma'met'o ndi ne hmaha sta huata nuna
jamfrina. 24 Hangue nuya cu'us Xi bi X@gcambeni
Ajua ngue'a bi badi's gue nugui ya sti camfri ma
Zidadahwu ra Jesucristo.

2

Ntu's ma'ra ya apostol bi ncompaui ra apostol
Pablo
1Y mi thogui 'ret'amagoho njeya de dd ma da
c'a'tsa ra cu Pedro nuni Jerusale. Nepubya da yopa
mani ma'na'qui pa da fia'be ya apostol. D4 me'be

ra cu Berhna, ne da tsixa ra cu Tito nehe. 2 D4
mani ngue'a njabu bi xicagui Ajua. Y ja da fia'beni
ya apostol ni's mya nda de ra nija pa bi badi's
xa hfio nd'a ra maca noya di xipabi nu's ya ja'i
hingya xodyo. D4 gt'a njabu pa himbi 'meditho ma
'befi nu'a sti pefi ne astabya di pefi. 3 Ha ni'u ya
apostol's bi 'fiena gue haha xa hfio ni's ya noya
da xipabi's. Hangue nu'é bi 'fiena gue haha xa
hfio gue hinda me'tsa ra sefia ra cu Tito ngu gt'a
ya xodyo gue pe'tsa ra sefia ja ya ndo'yo. Nura
cu Tito hingra xodyo, pe ra me Grecia ha, y hinxa
thu'tsua ra sefiaja ra ndo'yo. 4Nu'a himbri japi da
me'tsa ra sefia, masque 'raya 'fiet'a gamfri mi ne's
gue xa thu'tsua ra sefia hmaha'a. Nu'u ya 'fet'a
gamfrimi cut'ajaranijay'na'fio ra mfeni mi beni.
Mi ne da badi's ua ndi tenhe ra ley ra Moise ua
hina. Pe ra Zidada Jesucristo ya xqui pgngaguihe
de nura ley'a. Pe nu'4 ha, mi tentho ra ndaxjua
ley, y bi yut'i ja ra nija ngue'a mi nehma's xa jacje
sta yopa penjhmahe ja ra ndaxjua ley. 5 Pe nuje ni
ts's hindd gthe nu'a mi mafi's. Hinda yopa tenhe
ra ndaxjua ley. Y da gthe njabu pa nu'ahs hingya
xodyohu da za gui sigui gui camfrihu nu'a ra maca
noya daxi'ahunu'a ma gue ga mpghghu ngue'a sta
camfrihu ra Zidada Jesu.

6 Né'u ya apostol mya nda de ra nija hinte ma
nt'utuate bi 'futcagui's. Pa guequi hinte ja 'bu ya
mya apostol's 'met'o de guequi 'bu hina, ngue'a
ja ra thandi Ajua gatho ya ja'i mahyegui. 7 Nuya
apostol'a bi badi x4 hfio gue Ajua xqui mencagui
ga zofo nu's hingya xodyo, ngu ra cu Pedro nehe
xqui 'behni da zofo ya xodyo. & Nu'a ra Zidada bi
maxa ra cu Pedro pa bi zofo ya xodyo, go guet'ara

Zidada bi maxcagui nehe pa da zofo ni's hingya
xodyo.

9 Nuya apostol bi badi gue Ajua xqui 'raca ra
ts'edi pa dd ma da zofo nu's hingya xodyo. Hangue
nura cu Cobo nera cu Pedro ne ra cu Xuua ni'as ya
apostol mya nda de ra nija, bi 'racje ya 'ye pa nugui
ne ra cu Berhna da mip'yehe con gue's. Gue'a
'nara nt'udi pa dd ncompahe con gue's. D4 cohe
'mara cohi gue nugui co ra cu Berhna ga me'be ga
zohe nuya ja'i hingya xodyo, ha nu'd da ma pa da
zofo ya xodyo. 10 Nu'a ya apostol nsgctho bi xicje
gue ga sigui ga befihe ni's ya zi cu hyoya. Hangue
nugui di gt'a ra ts'edi pa di fats'i's.

Ra apostol Pablo bi zui ra apostol Pedro

11 Nepu nuje da penje ma'na'qui pa Antioquia. Y
'mefa ra cu Pedro bi mani ba ntsgnte. Hangue ja
da yopa nthe'beni ma'na'qui con gue'a. Y nuni ja
da tsuini'a ngue'a mi ne da yopa dena ra ndaxjua
ley ma'na'qui. 12 Nurd mudi ha, mi gt'e x4 hiio,
mi fiuni co ya cu hingya xodyo. Pe 'mefa bi zgnini
ma'ra ya cu mya xodyo xqui mehna ra cu Cobo.
Ha nu mi zgnga nuya cu's, ra cu Pedro bi 'ygt'a
Niohmi ne bi mudi bi 'uegue de nu'w ya cu hingya
xodyo pa ya himbi fiuni con gue's. Bi 'ygt'a njabu
ngue'a mi tsu te da ma nd's ya cu mi tenba ya
nzai ya xodyo. 13 Ha nu's ma'ra ya cu nu's mya
xodyo bi 'ygt'a fiohmi mahyegui co ra cu Pedro,
hangue asta ra cu Berhna bi cadi's pa bi fiochmi
ne'a. 14 Pe nu nda handi gue nu'4 bi 'ygt'a fiochmi
ne himbi dena xa hfio ra noya Ajua, da xipabi ra
cu Pedro ja ya thandi gatho ya cu, ne da embi:
“Nu'i gra xodyo, pe ya ga camfri ra Zidada Jesuy

ya hingui tenhmaha ra ndaxjua ley. Nu'b# ¢hanja
gui nehma gue da dena ra ndaxjua ley ni'a ya cu
hingya xodyo?”

Ya xodyo ne gatho ngu ma'ra ma da mpghg ni'bu
da gamfrira Zidada Jesu

15 Nugaguiui dya xodyoui desde da 'buhu. Nu
ma'met'onzantho ndi gt'uinu'a mangarandaxjua
ley, ne hindda njaui ngu nu's hingya xodyo hindi
dena ra ndaxjua ley, ni's enga ya xodyo gue nu'é
ya 'ygt'ats'oqui ga ja'i's. 16 Pe rd ngats'i da padiui
gue nu'a té'o da gamfri ra Zidada Jesucristo ya
hingui tu ra ts'oqui, hingue ngue'a da 'ygt'a ngu
nu'a manga ra ndaxjua ley. Hangue nugaguiui sta
camfriui ra Zidada Jesucristo ne ya hinte di tuui,
ngue'a di camfriui ra Zidada Jesu, hingue ngue'a
da ¢t'ui ngu nu'a manga ra ndaxjua ley. Ra Maca
T'ofo ena gue ni 'na hinda za to da t'embi gue ya
hingui tu ra ts'oqui masque da 'ygt'a gatho nu'a
manga ra ndaxjua ley.

17 Nugaguiui std camfriui ra Zidada Jesu ne ya
hinte di tuui. Nubya di njaui ngu nu's hingya
xodyo ngue'a ya hindri denui ra ndaxjua ley.
Hangue ya xodyo engaguiui gue dya 'ygt'ats'oqui
ga ja'ilui. Nu'bd cha gue ri 'bepcaui ra Zidada
Jesu ga gt'ui ya ts'oqui ngue'a ya hindri denui ra
ndaxjua ley? jHina, hingui tsa! 18 Pe 'bu ga yopa
tenui nu'a ra ndaxjua ley ya sta tsohuibs, nu'bé
ha, ga yopa tuxuira ts'oqui ma'na'qui. 19 Ma'met'o
nugui ndi 'bui ja ra hmanda ra ndaxjua ley. Pe ra
ndaxjua ley himbi za bi pghggui. Hangue nubya
ya da 'uegue de gue'a, y nubya di pepabi Ajua.
20 Nu mri pont'a ra Zidada Jesu, ja ra uenda nequi

ja bri pontcaguini nehe. Hangue ya hindi 'bui de
ma paha sehe. Nubya go ra Zidada Jesu 'bui ja ma
coraso. Yyadi'bui porajamfrinu'a di pe'tsuabira
T'w Ajua nu'a to'o bi macagui ne bi unga ra te por
guecagui. 21 Nugui hinsta utsabi rd danga hmate
Ajua. Nu'a po ra danga hmate ba pchna ra T'u
pa bi du ne pa njabu bi pghgguihu. Pe nu'bu sta
mpghg hmahahu ngue'a da tetnhmahu ra ndaxjua
ley, nu'b& hinte dri muui hmaha ra du ra Zidada
Jesu.

3

Randaxjua ley y ra jamfri

1iXi gyad 'bemfenihu ni'ahu gyd me Galaciahu!
jHanja xca hophu to'o xa 'yu't'a'ihu pa gui ne gui
'ueguehu de nd'a majuani ne gui tenhu ra ndaxjua
ley! Y nu'ahu ya xa t'u't'ahu xa hfio pa te bi du
ra Zidada Jesucristo nu'a bri pont'i. 2 Di ne gui
xicaguihu: ¢Ha gue gd hafihura Maca Ndahingue'a
ga gthu nd'a manga ra ndaxjua ley? Hina. Nura
Maca Ndahi ga hafihu ngue'a ga camfrihua ra maca
noya nu'a ga gdehu. 3 ¢Hanja xcd 'be ri mfenihu?
Nu'ahé ya xcd cuthu ja rd 'fiu Ajua po ra ts'edi
ra Maca Ndahi. Nde nu'bg, ¢ha gue gui befihu
da za gui nehu nura 'fiu'a co ri ts'edischu? 4 ;Ha
gue da njabutho gatho nu'a xca thoguihu? jHina,
ngue'a nugui di camfri gue hinda njabutho! 5 Ajua
ri 'ra'aha ra Maca Ndahi, ne xi u't'a'thu ndunthi
ya nt'udi. ¢Ha gue gt'a njabu ngue'a gui gthu ra
ts'edi pa gui 'ygthmahu n’'a manga ra ndaxjualey?
Hina. Nu'd gt'a njabu ngue'a gui camfrihu ra maca
noya nu'a ga gdehu.

6 Ndu ra Abra nehe bi gamfri Ajua. Hangue por
gue'a Ajua bi ma gue ra Abra ya hinte ma ts'oqui
mi tu. 7 Hangue pahu gue nu'u td'o pe'tsa ra jamfri
gogue's hinte mats'oqui tu, y go gue'n ya batsi ndu
ra Abra ngue'a camfri ngu mi camfri'a. 8 Maya'bu
Ajua xqui beni gue hingue hgnse nuje dya xodyohe
ya hinte ma ts'oqui ga tuxhe, pe nu'ahua nehe
hingya xodyohu, 'bu gui camfrihe ngu mi camfri
nehe ra Abra, nu'bé ne'ahu ya hinte ma ts'oqui gui
tuxhu. Hangue de maya'bu Ajua bi xipa ra Abra
ra maca noya ne bi 'fiembi: “Po rd ngue'i ma ga
japi gatho yaja'i 'bu ja rd nguni ra ximhai.” Njabu
manga ra Maca T'ofo. ®Hangue nu'a td'o pe'tsa ra
jamfrigo gue's njapi mahyeguicora Abranu'ato'o
bi me'tsa ra jamfri.

10 Pe nu's té'o hu ya mui gue ma da mpghg
ngue'a gt'a ni'a manga ra ndaxjua ley, nu' hinda
ma da mpont'ui ra cue Ajua, ngue'a hingui 'bui
ni 'na nu'a to'o tsa da 'ygt'a gatho nu'a manga ra
ndaxjua ley. Y ra Maca T'ofo enga njaua: “Nu'a
td'o hingui gt'a gatho nu'a xa t'ofo ja ra ley, hinda
ma da mpont'ui rd cue Ajua.” 11 Nehe di padihu
gue nu's t0'o ri dena ra ndaxjua ley, Ajua hinda
'Membi gue ya hinte ma ts'oqui tu, ngue'a nu'é
hingui pe'tsa ra jamfri. Y ra Maca T'ofo ena gue
nu'a td'o pe'tsa ra jamfri, ya hinte ma ts'oqui tu, y
nu'd pe'tsa 'nara 'ra'yo te. 12Pe nu'a té'o ri dena ra
ndaxjua ley hingui pe'tsa ra jamfri. Nu'a mahyoni
da 'ygt'e hmaha gatho ni'a manga ra ndaxjua ley
pa da za da me'tsa hmaha ra te pa nzantho, ngue'a
ra Maca T'ofo enga njaua: “Nu'a té'o da 'yet'a
gatho ngu nd'a manga ra ley, go gue'a da zudi ra

te ngue'a xa 'ygt'e gatho ngu ri manda.”

13 Pe ma Zidadahu ra Jesucristo go gue'a bi
Nangaguihu de ra cue Ajua nui'a manga ra ndaxjua
ley gue da zudi nu'a to'o hingui gt'e gatho nu'a
xa t'ofo ja nura ley'a. Bi fiangaguihu de ra cue
Ajua ngue'a go guese'a bi zudi ra cue Ajua nu'a
mri fiepcahmahu go xa zucju. Nu'd bi zudi ra cue
Ajua numidujara pont'i, ngue'a ja ra Maca T'ofo
xa t'ofo njaua ne ena: “Nu'a td'o da du ja 'nara
za, go gue'a ya bi zudi rd cue Ajua.” 14 Ra Zidada
Jesucristo bi du pa bi fiangaguihu de ra cue Ajua.
Bi njabu pa hingue hgnse nuje dya xodyohe bi za
da hafihe rajapinu'a xqui hfia'tuabira Abra. Nehe
nu'aha hingya xodyohu bi za ga hafhua nu'a ra
japi'a. Nehe bi za da hafihu ra Maca Ndahi nu'a
xqui hfia'tuabi nu'u to'o da gamfri ra Zidada Jesu.

Randaxjua ley y rd hfig'ti Ajua

15 Zi cuhy, nubya nurd cohi Ajua bi gohui ra
Abra ma ga hyecuabiha ngu ra cohi 'nara ja'i. 'Ba
'maraja'ixa'ygt'a'nara cohineyabit'gt'engunu'a
ra cohi bi nja, nu'bé nura cohi'a ni ts's hingui tsa
to da huati nixi da pati, masque nura cohi'a go bi
'ygt'a 'nara ja'i. 16 Nde nuby4d, Ajua bi gohui 'nara
cohi ndu ra Abra co ra 'roho, y bi fia'tuabi 'nara
hfia'ti. Ajua himbi 'fiemba ra Abra: “Na'a ri 'roho”,
y nixi bi ma de gatho ya 'beto ya mbong'bsto ra
Abra. Nu Ajua bi ma de 'nada ra 'roho ra Abra,
hangue bi 'fiena: “Nuri 'roho.” Y nubya di pahu
gue nura 'roho'a go gue'a ra Zidada Jesucristo.
17 Nubyd ma ga xi'a'ihu x4 hfio te ri bgnga ni'a da
ma de ra cohi 'mara ja'i. Ajua bi gohui 'mara cohi
ra Abra nu'a mi e da cumpli ra Zidada Jesucristo.

Y de mi gohi ra cohi bi thogui goho nthebe ne
'natema'ret'a njeya, fiepu ja bi thoca ra ndaxjua
ley. Hangue nura ndaxjua ley hingui tsa da huata
nura cohi'a pa go da njabutho nu'a ra hiia'ti xqui
fia'ti Ajua. 18 Pe nu'bu ni's ya japi xqui fia'ti Ajua
go di ehe hmaha de ja ra ndaxjua ley, nu'bé nuya
japi's ya hindi ehe de ja ra hiia'ti. Pe ra Abra bi
hfianga ra japi ngue'a njabu xqui fia'tuabi Ajua,
hingue bi hfianga ra japi ngue'a bi 'ygt'a nu'a
manga ra ndaxjua ley.

19 Nu'bd ¢pa te bi t'unga ra ley? Ra ley bi t'uni
pa bi za da padihu nda'a gue'a ra ts'oqui. Nu'a ra
ley'a bi muui asta nu'a ra pa bi zghg ma Zidadahu
ra Jesucristo nu'a ra 'roho to'o xqui t'umba nd'ara
hiia'ti xqui fiagui Ajua. Nura ndaxjua ley bi t'uni
njaua: Ajua ba pchna ya enxe pa bi umba ra ley
ra Moise. Ha nura Moise go gue'a bi hfianga ra
ley, fiepu bi umba ya ja'i. 20 Pe nura cohi himbi
t'uni ngu bi t'unga ra ley. Nura cohi go Ajua sche
bi hyoqui co ra Abra ne bi xipse de ra hiia'ti. Hinto
bi 'mande de gue's ngue'a go guese Ajua bi 'yat'e,
y nu'a matho.

Nu'a bi'ygt'a ra ndaxjua ley

21 Nu'b4, ¢ha gue nura ley ri ncontraui nura
hfia'ti Ajua bi fa'tua ra Abra? Hina, hingui tsa.
Nura ndaxjua ley himbi t'uni pa da 'racju ra te
ma'ra'yo. Nu'ba xa t'uni hmaha 'nara ley nu'a xa
zahma xa 'racju ra 'ra'yo te, nu'b& xa zahma gue
ya hinte gra tuhmahu ngue'a ndi denhs nura ley'a.
22 Pe nura ndaxjua ley hindi pghg ya ja'i. Nu'a
ena gue gatho ya ja'i pe'tsi te da duxa ya ts'oqui.
Bi manga njabu ra ndaxjua ley pa bi za da hafihu

nu'a ra japi bi fiagui Ajua ngue'a di camfrihu ra
Zidada Jesu, hingue ngue'a da gthu ni'a manga ra
ndaxjua ley.

23Pe ante da zg ra Zidada Jesu pa da camfrihu'a,
nujé ndi 'behw ja rd hmanda ra ndaxjua ley, y ja
da 'buhuni asta mi zghg ra Zidada Jesu nu'a xqui
hfiuxa Ajua pa da 'fiehe. 24 Hangue nura ndaxjua
ley binja ngu 'nara 'bemu bi suju hmaha astara pa
bizghg raZidada Jesucristo. Bisujuraley pa 'mefa
bi za d4 camfrihu ra Zidada Jesu, y hangue nubya
ya hinte di tuhu. 25 Ha nudbya mi zghg ra Zidada
Jesu, ya hingo bi suju ra ley.

26 Nubya gathoguihu ya ya batsiguihu Ajua
ngue'a di camfrihu ra Zidada Jesucristo. 27 Nuja
sta nxistehehu ngue'a di camfrihu ra Zidada Jesu,
y nubyd ya di 'buhu ngu gra 'mui'a. 28 Nubya ya
hinguithahnito'oraxodyo, to'o hingra xodyo, to'o
ra 'bego, to'o hingra 'bego, nixi to'o ra 'fghg, nixi
to'o ra 'behfia, ngue'a gathoguihu ya di 'mnathohu
ngue'a di camfrihu ra Zidada Jesucristo. 29 Nuja
di 'nathohu co ra Zidada Jesucristo, hangue necju
dya 'rohohu de ra Abrd, y go ma metihu nehe nu'a
ra japi bifa'ti Ajua.

4

1Nubyd ma ga nhyscuahu ngu 'nara batsinu'a bi
ts'ocuabi ra tsogui. Nu'a masque go ra meti gatho
nu'a bi ts'ocuabi, 'bu hingui tsgsta ya jeya pa da
manda sche ra tsogui, ni'a ja ra uenda ngu 'nara
'bego ngue'a hindi manda sche. 2 Nura batsi'a 'bui
ja ya hmanda nu's to'o su'a ne nu's to'o supabi
nu'a bi ts'ocuabi. Nu'4 ma da manda asta da zgxa
ya jeya nura batsi'a ngu nu'a bi manga ra dada ra

batsi. 3 Necju nehe, ante da zghg ra Zidada Jesu
ndinjahu ngunu'arabatsi himi tsgstayajeya, jara
uenda ndya 'begohu ndi pephu ya 'befi ya ndaxjua
jamfri de ra ximhai. 4 Pe 'mefa bi zg ra pa de ni'a
xqui beni Ajua. Nepu nu'd b pehna ra T'a pa bi 'fie
bi mbatsi ja 'nara 'behfia ne bi 'mui. Nehe bi 'fie bi
'muijard hmanda rd ley ra Moise. 5Bi 'fie bi 'mui ja
rd hmanda ra ley ra Moise pa bi za bi zigaguihu de
rd hmanda nura ley'a pa njabua ya hinga 'megohu
ja nura ley'a. Bi 'fie bi mbatsiua ja ra ximhai pa
njabu Ajua bi za bi jabatsiguihu.

6Y nubyd nujé ya dyd batsihu de Ajua y nu'a go
gue'a ma Dadahu. Y ya sta hafihu ra Maca Ndahi
nu'a ba pencahu Ajua pa bi 'mui ja ma corasohu.
Hangue nubya co ra ts'edi ra Maca Ndahi di emfu
Ajua: “iNu'i go gue'i ma zi Dada'ihe!” 7 Hangue
nujé ya hindi njaha ngu 'nara 'bego hingui t'umba
ra tsogui. Ya dya batsihu de Ajua y go ma metihu
nu'ara tsogui bi fiagui Ajua. Nu'd go gue'a bi 'racju
nu'aratsogui'angue'a di camfrihu ra Zidada Jesu-
cristo.

Raapostol Pablo ungarats'ofo pa hinto dayopa
'mego ja ya hmanda ya ndaxjua jamfri
8 Nu'aha ma'met'o xi majuani hingiii pahu Ajua.
Ngui pephu ni's hingo gue's Ajua majuani. °Pe
nubya ha, ya ga pahu Ajua. NU'a go gue'a 'met'o bi
ba'ahu ne bi zohnahu pa ga pahu'a. Nu'bé ¢hanja
gui ne gui yopa penju ja ya ndaxjua jamfri ra
ximhai nu's hingui pe'tsa ra ts'edi pa da pghgguihu
ne hinte ri muui? ;Hanja gui ne gui yopa 'megohu
de nuya jamfri'a? 10 Nu'ahu xi gri jamasuhu ya pa,
ya zana, ya jeya, ne gui gthu ma'ra ya ngo pa gui

efihu gue njabu da za gui mpghghu. 11 Nugui di tsu
da njabutho nura 'befi sta pefi con gue'ahu.

127i cuhu di bante'ihu gue gui 'ueguehu de ra
ndaxjua ley ngu sta njaga. Ngue'a nugui sta tsopu
ra ndaxjua ley pa sta nja ngu ngui njaha hingti
tenhmahu ra ndaxjua ley. Nu nda zo'ahu de ra
noya Ajua, nu'ahu xi gd numahfioguihu. 13 Nu'ahu
gul pahu gue ra mudi da zo'ahu de ra maca noya
ngue'a ndri hfieni, hangue ra ngue'a da 'bupu pa
da zo'ahu. 14 Hinga utsaguihu nixi ga cuju masque
numa hfieni mi xuhfia'ihu. Ga 'racju ntsaya ha, ja
ra uenda 'nard enxe Ajua xqui zghg. Ne ngui gthu
ra uenda gue go ga umfu ntsaya ra Zidada Jesu-
cristo. 15 ;Habu bi ma nu'a ra hmate ngui pescahu?
Nugui dri damajuani gue xi ngui macaguihu asta
nu'bu xa za hmaha pgde xca haihu hmaha ri dahu
pa xcd 'racihmahu. 16 Nu'bé ¢te bi ja? ¢Hanja gri
utsaguihubya? ¢Ha gue griutsaguihubya ngue'a da
xi'a'tha nu'a majuani?

17 'Yobu 'ra to'o ri dagui ri du por gue'ahs, pe
hingue pa ri hiioha. Nu'a ne's, ne gue da 'uec'a'ihu
de guecje, pa njabu go gui tenhu'v. 18 Nzantho
xa hfio to'o da nu por gue'ahu pe ni'bu da nu pa
ri hfiohu. Nugui xi gra tagui gra tu por gue'ahu,
masque ya hindi 'bui con gue'ahu. 19 Ma zi cu'ihu,
ja ra uenda ma batsi'ihu ngue'a da zo'ahu de ra
noya Ajua. Nurd mudi nda zo'ahu xi dé sufri, jara
uenda da tho ya sgui ngu nja 'nara 'behfia thogui
yaugui. Dathoguinjabupabiza ga 'buhuma'ra'yo.
Y nubya xi yopa tu ma mui ma'na'qui ngue'a di
ne xi gui camfrihu x4 hfio ra Zidada Jesucristo con
gatho ri muihu. 20 jHindi padi te ga gt'e con gue'ahu,

hangue ga ne hmaha gue nubya 'bestho ga 'bui con
gue'ahu pa ga zo'aha ngu nu'a gui hofihu!

Ra Sara ne ra Agar ri nhyscuabi ni's yoho ya
cohi
21 Nu'ahu gui ne gui tenhu ra ndaxjua ley, xXicju:
¢hague hingui pahu ni'a manga ra Ndaxjua T'ofo?
22 Ja ra Ndaxjua T'ofo manga njaua: Ra Abrd bi
me'tsa yoho ya t's. 'Na mra t'a ra 'bego ra Abra, ha
nu'a ma'na mra t's nura 'behfia'a, y nura 'behfia'a
himra 'bego. 23 Nura batsi ra 'bego bi 'mui ngu xi
ra 'bui gatho ma'ra ya batsi, hingue bi 'mui dega
hfia'ti. Pe nura batsi nt'a himra 'bego bi 'mui dega
hfia'ti. 24 Nuya yoho ya nana ga hyscuahu ngu
nu's yoho ya cohi bi 'ygt'a Ajua co ya ja'i. Nu'ara
'behfia mra thuhura Agar go gue'a mra 'bego. Nu'a
gue'a ri nhyescuaui nd'a ra cohi de ra ley ra Moise
bi gohi Ajua co ya xodyo nuni ja ra t'ghg Sinai. Y
nu'u té'o ridena nu'ara cohi'a go gue's 'mego jara
hmanda ra ndaxjua ley ngu bi 'mego nehe ra Agar
co ra batsi jarda hmanda ra Abra. 25 Ra Agar gue'a

'mara nt'udi de ra t'ghg Sinai nuni Arabia. Nehe
go gue'a 'mara nt'udi de ra Jerusale mapaya nuni

habu ya hai ya xodyo, ngue'a nuya xodyo ri dena
nura cohi de ra ndaxjualeynu'a bihoca Ajuajara
t'ghg Sinai, y go gue's bi 'mego ja rda hmanda nu'a
ra ley'a. 26 Pe ra Sara nu'a ra 'behfia himra 'bego
go gue'a 'mara nt'udi de nu'a ra Jerusale bi ja nuni
mafia mahets'i. Y gatho nuju di camfriha go dya
menguhu de guehni. Hangue hindya 'begohu jara
hmanda ra ndaxjua ley. 27 Nu ja ra Maca T'ofo bi

manga njaua maya'bu de ra Sara ne ra Agar, ne
ena:
Johya nu'i hinxca nda'thi, nixi hinxa 'mu ri batsi;

malfi co ra johya ne con gatho ri mui, nu'i hinxca
thogui ya ugui ngu thogui nd'a to'o 'bu ya
batsi.

Ngue'a nu'i hingui 'behui ri dame bya, pe fia'tsi
ma'na ma gui pe'tsa ri batsi

que nu'a to'o 'buhui ri dame bya.

28 Hangue nuju zi cuhu go guecju ya batsiguihu
Ajua ngue'a njabu bi fiagui'a, ngu ra Isaac nehe bi
'mui ngue'a njabu Xqui fiagui Ajua. 29 Ra Ismae bi
'mui ngu xi 'bui gatho ya batsi, y nu'd xi bi utsa
ra Isaac nu'a bi 'mui dega hifia'ti. Nepya mapaya
njabu. Nuju sta yopa 'buhu ma'ra'yo co ra ts'edi
ra Maca Ndahi, jacju hmaha nu's to'o ri dena ra
ndaxjua ley pa necju hmaha ga tenhu ra ndaxjua
ley ngu teni's. 30 Pe s;te manga ra Maca T'ofo? Ra
Abra bi sipi gue da guui ra 'bego co ra batsi, ngue'a
nurd t'ura 'bego himbiza bits'ocuara tsogui. Nura
t's ra Sara nd'a himra 'bego, nu'a ha, go bi ts'ocua
ra tsogui. 31 Hangue zi cuhu, di njahu ngu ra batsi
nu'a himra 'bego, hindi njaha ngu ra batsi nu'a
mra 'bego.

S

Raapostol Pablo ungarats'ofo pa hinto dayopa
mengajarandaxjua ley
1Ra Zidada Jesucristo go gue'a bi pgngaguihu de
ra ndaxjua ley pa ya hinga 'buhu ja rd hmanda
nurandaxjualey'a. Hangue ma ga zedihu pa hinga
yopa 'megohu ja rd hmanda nura ndaxjua ley'a.
2 'Yghu, nugui drd Pablo di xi'ahu gue nu'bu da
thu'ts'a'ihu ra sefia, nu'bd ya hinda za te gui hafihu
de ra Zidada Jesucristo. 3 Hangue osta ma da

thu'ts'a'ihu ra sefia, ngue'a nu'bu da thu'ts'a'ihu
pe'tsi te gui 'ygthu nehe gatho ma'ra ya hmanda
nu's manga ja ra ndaxjua ley. Guehna di yopa
xi'a'ihu. 4 'Bu gui befihu gue hingui ma gui tuhu
ra ts'oqui ja ra thandi Ajua ngue'a gri denhu ra
ndaxjua ley, nu'b4 ya xca 'ueguehu de ra Zidada
Jesucristo, ne ya xca 'ueguehu de ra mpghg nu'a
bi 'racaguihu Ajua po rd danga hmate pescaguihu.
5> Pe hinga ma ga mpghghu ngue'a dri denhu ra
ndaxjua ley. Hina. Nujé di t¢'mhu gue hinte ma
ga tuhu ja ra thandi Ajua ngue'a di camfrihu ra
Zidada Jesu ne ngue'a ra Maca Ndahi 'bui ja ma
corasohu. 6 NUju di camfrihu ra Zidada Jesucristo,
hinte ri muui 'bu xa thuscaguihu ra sefia o hina.
Numa jamfrihsa ri hnequi ja ma 'muaiha po nuya
hoga 'befi di gthu dega hmate, nu'a ha, go gue'a ri
muui.

7Nu'ahu ngui camfrihu hmaha x4 hfio. Nu'bé
¢hanja gui hophu to'o da 'yu't'ahu pa gui ne gui
'ueguehu de ra maca noya ra Zidada Jesu fepu
gui tenhu ra ndaxjua ley? 8 Ajua bi zohnahu pa
xcd camfrihy, y hingo gue'a bi 'yu't'a'ithu pa gui
ne gui 'ueguehu de ra maca noya fiepu gui tenhu
ra ndaxjua ley. 9 Nu'u to'o u't'ahu, gue's nja ngu
ra ixcajuni, ngue'a “co 'ma zi tul ra ixcajuni da
japi da ixca gatho ra juni”. 10 Pe nugui di camfri
gue nu'ahuy, co ra mfats'i ra Zidada, hingui ma gui
camfrihu ma'ma'fode nu'a staxi'ahu. Ynu'sté'ori
ts'oc'a ri mfenihe ma da duxa ra ts'oqui, da ngu'a
danguraja'i

11 Zi cuhy, nu'bu nugui gra udi thoho hmaha
nu'a ra sefia gt'a ya xodyo, nu'bé hindri atsagui
hmaha's. Pe nu'é xi ri utsagui ngue'a di ma gue

ga mpoghgha ns@ctho ngue'a di camfrihu gue ra
Zidada Jesu bi du ja ra pont'i pa bi pghgguihu.
12;Nugui xi dinehma da 'uegue de gue'ahunu'uto'o
rits'oc'a ri mfenihu!

13 Zi cuhy, nujé xa zoncahu Ajua pa ya hinga
'megohu ja ra ndaxjua ley. Pe hingue ngue'a hindi
'megohu ja ra ndaxjua ley ma ga gthu nu'a go ga
nehus. Hina. Nu'a ga gtha ha, ga madihs 'na ngu
ma'na, ne ga mfaxhu 'na ngu ma'na. 14 Da za ga
cumpliha gatho nid'a manga ra ndaxjua ley 'bu ga
gthu nuna hmandana, ena: “Madi ri miqu'eiui ne
sungu grinsu sehe.” 15 Pe nu'bu dri 'fiutsahu ne dri
ntunhua 'nanguma'na, nu'a ha, ma ganhuatiha 'na
ngu ma'na.

Ya 'befinti'ato'o g'tuard pahardndo'yo, y ya 'befi
nu'a to'o g'tua ra paha ra Maca Ndahi
16 Di xi'ahu gue ga 'yohu ngu nu'a utcahu ra
Maca Ndahi. Ha nu'bu ga 'yohu ngu nu'a utcahu
ra Maca Ndahi, hinga ma ga umbabihu ra paha
ma ndo'yohu. 17 Ngue'a nurd paha ma ndo'yohu
ri ncontraui rd paha ra Maca Ndahi, y nura paha
ra Maca Ndahi ri ncontraui rd paha ma ndo'yohu.
Nuri yohoya ri ntuhni ja ma mfenihu, hangue ra
ngue'a hingui tsa ga gthu nu'a di befihu ga gthu.
18 Pe nu'bu di 'buhu ja rd hmanda ra Maca Ndahi,
ya hingo di 'behu ja ra hmanda ra ndaxjua ley.
I9Nu'até'og'tuara paharando'yo, faditho nuya
ts'o'befi gt'e: ra zinga medinthati, xi ra 'fie'behfia,
gt'a ra nts'udi, ne gt'a gatho nu'a go da ne. 20 Nura
ja'l'a X@gcambeni ya c'ol ne camfri ra nt'ete, ra
'yutsate ne ra 'ygt'atuhni, nzantho ne go da nsche,
ra cue, ra nehmya, ri ho to da ntsanoyaui, ra

'yu'tate ne 'ueca ya ja'i. 21 Ri hygca ya t'at'e, ra
hyote, ra tixfani, ne gt'a ya ts'ot'sgt'e orariti, ne gt'a
ma'ra ya ts'ot'gt'e nguyatho. Di xi'ahu ma'ma'qui
ngu ya sta xi'ahu gue nu's té'o xi ri ho da 'ygt'a
nuya t'gt'eya, hinda za da 'mus nuni mahets'i habu
bi manda Ajua.

22 Pe nu'bu ga 'yohu ngu nu'a utcahu ra Maca
Ndahi, nu'bé ga pe'tshu ra hmate, ra johya, ra
hoga'mui, ra nts'ctuate, ra t'equ'ei, ra hoga paha,
ra jamfri, 23 ra hfioja'i, ra ntsuni. Guehya gatho ri
'racju ra Maca Ndahi. Y nura ley hingui xXicju gue
hinga gthu nuya t'gt'eya. 24 Nuju ya std camfrihu
ra Zidada Jesucristo, ya hindi umfu ra paha ma
ndo'yohu ngue'a ya sta pont'ihu ma ndo'yohs, y
nubyd ya sta tsohubu ya ts'omfeni ndi pe'tshu.
25 Nubyd nura Maca Ndahi go gue'a 'bui ja ma
corasohu. Hangue ma ga 'yohua ngu nu'a utcahs'a.

26 Hinga ma ga 'fiets'ihu, y nixi ga nxastehu 'na
nguma'na, y nixi ga hygcuahu nu'a pe'tsama'rama
cuhu.

6

Ga mfaxhu 'na ngu ma'na

1Zi cuhy, nu'bu 'mara cu sta damfri da 'ygt'a
'mara ts'oqui, nuju di 'yoha ngu nu'a utcahu ra
Maca Ndahi, ma ga zofohu nura cu'a co ra hmate
pa da yopa mengui. Ga jamasuhu de guecscshehu
nehe, pa hinga gthu 'nara ts'oqui nehe. 2 Ma ga
mfaxhe 'ma ngu ma'na ga hfiacua 'bats'ihu, pa
njabu ga gthu nu'a ri mandaguihu ma Zidadahu ra
Jesucristo gue ga madihu 'na ngu ma'na.



RA GALATA 6:3 Xix RA GALATA 6:13

3 Pe nu'bu 'mara cu ri 'fiets'i gue xi ma'na ra
dangui que ma'ra, nura cu'a ri hiiat'a sehe, ne
hinga majuani ra dangui ngu befi'a. 4 Hangue
cada 'na de guecju ga hanthu xa hfio nu'a di pefihu.
Nu'bé ha, da za ga johyahu de nu'a gra 'buhu,
hingue ga 'fiets'ihu ga efihu gue ma'na di 'buhu xa
hiio que ma'ra. 5Ngue'a cada 'na ri hfiase ra 'bats'i,
ne ma da dadise.

6 Nu'a to'o t'utuabi rd noya Ajua, mahyoni da
umba 'mara hoga mfats'i nu'a to'o utuate.

7Hinda ma da hyacju ma mfeniha. Ajua hingui
tsa to di 'fieni. Gatho nu'a ga pothu, gue'a ma ga
xofohu. 8 Nu'bu nuju ga umfurd paha mando'yohu
ne ga gthu ya ts'oqui, nu'bé ga xofohus ra du pa
nzantho. Pe nu'bu ga ¢'tuahu ra paha ra Maca
Ndahi ne ga gthu ra hfioja'i, nu'bé ga xofohu ra te
pa nzantho. 9 Hangue hinga tsayahu ga gthu ra
hiioja'i, ngue'a ma da zg ra pa ga hanga ma sofohu,
nu'bu hinxa zabiguihu. 10 Hangue nubya ja ma
ts'edihu, gatho ya ja'i ga ¢'tuabihu ra hiio, ma'na
nuya gamfri.

'Nara fig'tsa ts'ofo ne ra nzenjua pa ya cu

11 Hyanthu hangu yd ndangui ya letra di
op'ahubya co ma 'ye seche. 12 Nu'a to'o ri manda
da thu'ts'ahu ra sefia, go gue's ne da pgnga ya hmi
co ya xodyo. Nu'a da nehma gue da thu'ts'ahu ra
sefia pa njabw hinda t'utsa's. Ngue'a 'bu da mafi'a
gue ga mpghghu nsgctho 'bu ga camfrihu gue ra
Zidada Jesu bi du ja ra pont'i pa bi pghgguihy,
nu'bé da t'atsa's. 13 Pe nixi gue's, masque thu'tsua
ra sefia ja ya ndo'yo, pe hingui gt'a gatho nu'a
ma'ra ya hmanda manga ja ra ndaxjua ley. Pe

nu'é da nehma gue ne'ahu da thu'ts'a'ihu ra sefia
pa njabu da johya's ngue'a ya gui 'ygthua ngu gt's.
14 Pe nugui ga johya ns@ctho ngue'a ma Zidadahu
ra Jesucristo bi du ja ra pont'i pa bi pghgguihy,
hingue ga johya de ma'ra ya t'gt'e. Nu mi du'a
ja ra pont'i, ja ra uenda nequi da tuga, y nubya
ya sta tsopu gatho ya t'st'e de ra ximhai, y pa
guequibya ya hinte ri muui nuya t'gt'e's. 15 Nuju
di camfrihu ra Zidada Jesucristo, hinte ri muui
'bu xa thuscaguihu ra sefia o hina. Numa 'ra'yo
'muihubya ha, go gue'a ri muui. 16Y nu'ahu gui
camfriha nehe ngu nuna di ma, Ajua da hfiup'a
ri muihu ne da me'ts'aha ra huecate. Y nuju di
camfriha go guecju majuani ra hniniguihsa Ajua.

17Pari 'fiepu hindine to da tsgtca ma mui, ngue'a
nugui di ha ja ma ndo'yo ya sefia de ya mfei bi
t'aqui ngue'a di pepabi ra Zidada Jesu.

18 Ma Zidadahu ra Jesucristo da max'a'ihu, zi
cuhu. Njabu gue'a.

